
ᐃᐃᓄᓄᐃᐃᑦᑦ  ᓄᓄᓇᓇᕐᕐᔫᔫᑉᑉ  ᐅᐅᑭᑭᐅᐅᖅᖅᑕᑕᖅᖅᑑᑑᓂᓂᖓᖓᓄᓄᑦᑦ  ᑲᑲᑎᑎᒪᒪᔨᔨᕐᕐᔪᔪᐊᐊᑦᑦ  ᐊᐊᐃᐃᓯᓯᓰᓰᒃᒃᑯᑯᑦᑦ  ((ᑲᑲᓇᓇᑕᑕᒥᒥ))  
 

ᐱᓕᕆᐊᒃᓴᖏᓐᓂᒃ ᑎᓕᔭᐅᓯᒪᓂᖏᓐᓂᒃ ᐅᓂᒃᑳᕈᑏᑦ 

2014-2018 
 

ᐊᐊᖓᖓᔪᔪᖃᖃᖅᖅ  
  

  

ᓇᓇᓗᓗᓇᓇᐃᐃᖅᖅᑕᑕᐅᐅᓯᓯᒪᒪᔪᔪᖅᖅ::      ᓂᕈᐊᖅᑕᐅᓯᒪᔪᖅ, ᐃᓱᖃᖅᑎᑕᐅᓪᓗᓂ 

ᐊᖓᔪᖄᔪᓐᓇᕐᓂᖓ* 

 

ᐅᓂᒃᑲᖃᑦᑕᕆᐊᖃᖅᑐᖅ ᐅᑯᓄᖓ: ᐊᐃᓯᓯᒃᑯᑦ ᑲᑎᒪᔨᖏᓐᓄᑦ  

 

ᑕᒪᐃᓐᓂᒃ ᐅᓂᒃᑲᕈᑏᑦ: 

 

ᐊᖓᔪᖄᕆᔭᐅᔪᖅ ᑕᒪᐃᓐᓂᒃ ᐊᐅᓚᑦᑎᔨᐅᕗᖅ ᐃᓄᐃᑦ ᓄᓇᕐᔫᑉ ᐅᑭᐅᖅᑕᖅᑑᓂᖏᓐᓄᑦ ᑲᑎᒪᔨᕐᔪᐊᕐᓄᑦ 

(ᑲᓇᑕᒥ). ᐊᖓᔪᖃᖓᑦ ᑖᓐᓇ ᑲᒪᔨᐅᔪᖅ ᑕᒪᐃᓐᓂᒃ ᐊᒻᒪᓗ ᑲᔪᓯᔪᓂᒃ ᓱᓕ ᐊᐅᓚᑕᐅᔭᕆᐊᓕᖕᓂᒃ 

ᐱᓕᕆᐊᒃᓴᖏᓐᓂᒃ ᑎᒥᖁᑎᖓᓐᓂᒃ, ᑕᒻᒪᓗ ᖃᐅᔨᓴᖅᑎᐅᖃᑦᑕᖅᓱᓂ ᑕᒪᐃᓐᓂᒃ ᑎᓕᔭᐅᓯᒪᔪᑦ ᐊᒻᒪᓗ 

ᐱᖁᔨᕗᖔᕈᑎᖏᑦ ᑲᑎᒪᔨᓄᑦ, ᑲᔪᓯᑎᑕᐅᖃᑕᕐᓂᖏᓐᓂᒃ ᐱᓕᕆᐊᖑᓪᓗᑎᒃ. 

 

ᐊᐃᓯᓯᒃᑯᑦ ᑲᓇᑕᒥ ᐊᖓᔪᖄᖓᑦ ᑲᓇᒥᑕᐅᓄᑦ ᐃᒃᓯᕙᐅᑕᕐᒧᑦ ᑐᒡᓕᕆᔭᐅᕗᖅ ᓄᓇᕐᔪᐊᓕᒫᒥ ᐊᐃᓯᓯᒃᑯᑦ 

ᐊᐅᓚᑦᑎᔨᑦ ᑲᑎᒪᔨᖏᓐᓄᑦ, ᐊᒻᒪᓗ ᑕᒪᒃᑯᓂᖓ ᐱᓕᕆᐊᖃᖃᑦᑕᖅᑐᖅ ᑎᓕᔭᐅᓯᒪᔪᓂᒃ, ᒪᓕᒃᓱᒋᑦ ᐃᓄᐃᑦ 

ᓄᓇᕐᔫᑉ ᐅᑭᐅᖅᑕᖅᑑᓂᖓᓂᒃ ᑲᑎᒪᔩᑦ ᓄᓇᕐᔪᐊᕐᓕᒫᒥ ᒪᓕᒐᕋᓛᖏᓐᓂᒃ.  

 

ᐊᐃᓯᓯᒃᑯᑦ ᑲᓇᑕᒥ ᐊᖓᔪᖄᖓᑦ ᑐᒡᓕᕆᔭᐅᒋᕗᖅ ᐊᖓᔪᖄᖓᓄᑦ ᐃᓄᐃᑦ ᑕᐱᕇᑦ ᑲᓇᑕᒥ 

ᐱᓕᕆᐊᖃᓲᖑᓪᓗᓂᓗ ᑕᐃᒃᑯᓂᖓ ᑎᓕᔭᐅᓯᒪᔪᓂᒃ, ᒪᓕᒃᓱᓂᒋᑦ ᑕᐱᕇᒃᑯᑦ ᒪᓕᒐᕋᓛᖏᑦ.  

 

ᐊᐃᓯᓯᒃᑯᑦ ᑲᓇᑕᒥ ᐊᖓᔪᖄᖓᑦᑕᐅᖅ ᐊᖓᔪᖄᕆᔭᐅᖕᒥᔪᖅ ᐊᐃᓯᓯᒃᑯᑦ ᑐᖓᕕᖓᓄᑦ/ᐊᐃᓯᓯᒃᑯᑦ, 

ᐱᓕᕆᐊᖃᖃᑦᑕᖅᓱᓂᓗ ᑕᐃᒃᑯᓂᖓ ᑎᓕᔭᐅᓯᒪᔪᓂᒃ ᒪᓕᖃᑦᑕᖅᓱᓂᒋᑦ ᐊᐃᓯᓯᑯᑦ ᑐᖓᕕᖁᑎᖏᓐᓄᑦ 

ᒪᓕᒐᕋᓛᖏᑦ.  

 

ᑎᓕᔭᐅᓯᒪᔪᑦ ᐱᓕᕆᐊᒃᓴᖏᑦ ᐊᒻᒪᓗ ᑲᒪᒋᖃᑦᑕᕆᐊᖃᖅᑕᖏᑦ:  

ᐊᐃᓯᓯᒃᑯᑦ ᑲᓇᑕᒥ 

 ᐱᔨᑦᑎᕋᐃᔨᐅᕙᒃᑐᖅ ᐊᐅᓚᑦᑎᔨᕐᔪᐊᕆᔭᐅᓂᕐᒧᑦ ᐊᐃᓯᓯᒃᑯᓐᓄᑦ ᑲᓇᑕᒥ; 

 ᐊᖓᔪᖄᕆᔭᐅᕙᒃᑐᖅ ᑲᑎᒪᓂᖏᓐᓂᒃ ᐃᓚᓕᐅᑎᓯᒪᔪᑦ ᐊᒻᒪᓗ ᑲᑎᒪᔨᖏᑦ; 

 ᑲᒪᔨᐅᔪᖅ ᐊᐃᓯᓯᒃᑯᑦ ᑲᓇᑕᒥ ᑲᑎᒪᔨᖏᓐᓄᑦ, ᑕᒪᐃᓐᓂᑦᑎᐊᖅ ᐱᓕᕆᐊᒃᓴᕆᔭᖏᓐᓂᒃ ᐊᒻᒪᓗ 

ᐱᓕᕆᐊᒃᓴᕆᔭᐅᔪᓂᒃ ᐊᐃᓯᓰᒃᑯᓐᓄᑦ ᑲᓇᑕᒥ, ᐃᓚᖃᖅᓱᑎᒡᓗ ᐊᐅᓚᑦᑎᔨᐅᓂᕐᒥᒃ ᐃᓂᖃᕐᓂᕐᒥᓂᒃ 

ᐃᒃᓯᕙᐅᑕᕆᔭᐅᖃᑦᑕᕐᓂᖅ ᑲᑎᒪᑎᑦᑎᓂᖏᓐᓂᒃ ᐊᐃᓯᓯᒃᑯᑦ ᑲᓇᑕᒥ; 

 ᐅᔾᔨᖅᑐᑦᑎᐊᖃᑦᑕᕆᐊᓕᒃ ᑲᑎᒪᔨᓄᑦ ᐃᓱᒪᓕᐊᖑᓯᒪᔪᓂᒃ, ᒪᓕᑦᑎᐊᕆᐊᖃᕐᓂᖏᓐᓄᑦ ᐊᐃᓯᓯᑯᑦ 

ᑲᓇᑕᒥ ᒪᓕᒐᕋᓛᖏᓐᓂᒃ ᐊᒻᒪᓗ ᑐᕌᒐᓕᐊᕆᓯᒪᔭᖏᓐᓂᒃ;  

 

 

 ᐊᑐᓕᖁᔭᓕᐅᖃᑦᑕᕐᓂᖅ ᑲᑎᒪᔨᓄᑦ, ᐋᕿᒋᐊᖅᑕᐅᔪᓐᓇᕐᓂᖏᓐᓄᑦ ᒪᓕᒐᕋᓛᖏᑦ; 

 ᖃᐅᔨᓴᖅᑎᐅᖃᑦᑕᖅᑐᑦ ᐱᕙᓕᐊᓂᖏᓐᓂᒃ ᓄᓇᕐᔪᐊᕐᒥ ᖃᓄᐃᓕᐅᖅᐸᓪᓕᐊᓕᖅᑐᓂᒃ, 

ᐊᑐᐊᒐᓕᕆᓂᖅ, ᐊᑐᒐᒃᓴᓕᕆᓂᖅ ᐊᒻᒪᓗ ᐃᓱᒪᓘᑕᐅᓂᖏᓐᓂᒃ ᐱᓪᓚᑕᓕᖅᑐᓂᒃ 

ᐱᔪᓐᓇᖅᓯᑐᐃᓐᓇᕆᐊᖃᖅᑐᓂᒡᓗᓐᓃᑦ ᐊᒃᑐᐃᓂᖃᕈᓐᓇᖅᑐᓂᒃ ᑲᓇᑕᒥᐅᓂᒃ ᐃᓄᖕᓂᒃ; 

 ᓇᓗᓇᐃᔭᐃᑦᑎᐊᖃᑦᑕᕐᓗᓂ ᐊᒻᒪᓗ ᓯᕗᓕᖅᑎᐅᔪᓇᑦᑎᐊᕐᓗᓂ ᓄᓇᕐᔪᐊᕐᒧᑦ ᑐᕌᖓᓂᐊᖅᑐᓂᒃ 

ᐊᑐᐊᒐᓕᐊᒍᕙᓪᓕᓂᐊᖅᑐᓂᒃ; 

 ᐃᓚᐅᖃᑦᑕᕐᓗᓂ ᑐᓴᐅᒪᑎᑦᑎᖃᑦᑕᕐᓗᓂᓗ ᐃᓱᒪᒋᔭᐅᔪᓂᒃ ᐱᕙᓪᓕᐊᑎᑕᐅᓂᖏᓐᓄᑦ 

ᖃᓄᐃᓕᐅᕈᑎᒃᓴᓄᑦ ᐸᕐᓇᐅᑎᒃᓴᐃᑦ; 

 ᑭᒡᒐᖅᑐᐃᖃᑦᑕᕐᓗᓂ ᐊᐃᓯᓯᒃᑯᓐᓂᒃ ᑲᓇᑕᒥᒃ ᒐᕙᒪᐅᔪᓄᑦ, ᑲᑐᔾᔨᖃᑎᒌᖕᓄᑦ ᐊᒻᒪᓗ ᑲᓇᑕᒥᐅᑕᓕᒪᓄᑦ 

ᐊᓯᖏᓄᓪᓗ ᓄᓇᕐᔪᐊᓕᒫᒥ ᓄᓇᒋᔭᐅᔪᓂᒃ ᐃᓄᖁᑎᒋᔭᐅᔪᓄᑦ; 

 ᖃᓄᐃᓕᐅᕆᐊᖅᑎᑦᑎᖃᑕᕐᓗᓂ ᓈᒪᔪᓂᒃ ᑮᓇᐅᔭᒃᓴᖃᖅᑎᑦᑎᔭᕆᐊᖃᕐᓂᖏᓐᓄᑦ ᐊᐅᓚᑦᑎᔾᔪᑎᒃᓴᓄᑦ 

ᐊᒻᒪᓗ ᐱᓕᕆᐊᕆᕙᒃᑕᖏᓐᓄᑦ ᐊᐃᓯᓯᒃᑯᑦ ᑲᓇᑕᒥ;  

 ᐊᖓᔪᖃᖓᑦ ᐅᖃᑎᒋᔭᐅᓗᐊᑕᖃᑦᑕᕐᓂᐊᖅᐳᖅ ᑭᒡᒐᖅᑐᐃᔨᐅᓂᕐᒧᑦ ᐊᐃᓯᓯᒃᑯᓐᓂᒃ ᑲᓇᑕᒥ.  
 

ᐊᐃᓯᓯᒃᑯᑦ ᐊᐅᓚᑦᑎᔩᑦ ᑲᑎᒪᔨᖏᑦ 

 

 ᐃᒃᓯᕙᐅᑕᕐᒧᑦ-ᑐᒡᓕᕆᔭᐅᕙᖕᓂᐊᖅᑐᖅ ᐊᐃᓯᓯᒃᑯᓐᓄᑦ ᑲᓇᑕᒥ ᑕᐃᒃᑯᓇᓂ ᐊᐃᓯᓰᒃᑯᑦ ᐊᐅᓚᑦᑎᔨᑦ 

ᑲᑎᒪᔨᖏᓐᓂ; 

 

 ᐱᓕᕆᖃᑦᑎᐊᕐᓂᐊᖅᑐᖅ ᐊᐃᓯᓰᒃᑯᑦ ᐃᒃᓯᔭᐅᑕᖓᓐᓂᒃ ᐊᒻᒪᓗ ᐊᐅᓚᑦᑎᔩᑦ ᑲᑎᒪᔨᖏᓐᓂᒃ 

ᐊᑐᓕᖅᑎᑕᐅᓂᖏᓐᓄᑦ ᓯᑕᒪᓄᑦ ᐊᕐᕋᒍᓄᑦ ᓄᓇᕐᔪᐊᕐᒥᐅᓂ ᐱᓕᕆᐊᒃᓴᓂᒃ ᑎᓕᔭᐅᓯᒪᔪᓂᒃ, 

ᓇᓗᓇᐃᔭᖅᑕᐅᓯᒪᔪᓂᒃ ᑕᐃᒪᓐᓂᒃ ᐃᓚᒋᔭᐅᔪᑦ ᑲᑎᒪᓚᐅᕐᓂᖏᓂᒃ; 

 

 ᐅᔾᔨᖅᑐᐃᓂᖅ ᑕᐃᒃᑯᐊ ᐊᑐᐊᒐᐃᓪᓗ ᖃᓄᐃᓕᖓᕝᕕᐅᓂᖏᓪᓗ ᐊᐅᓚᑦᑎᔩᑦ ᑲᑎᒪᔨᖏᓐᓄᑦ 

ᐃᓱᒪᒃᓴᖅᓯᐅᕈᑎᖃᖅᓯᒪᓂᖏᓐᓂᒃ ᓯᕗᓪᓕᑎᑕᐅᖁᔭᐅᔪᓂᒃ, ᐊᑐᐊᒐᕆᔭᐅᔪᓂᒃ ᐊᒻᒪᓗ 

ᖃᓄᐃᓕᖓᕝᕕᐅᓂᖏᓐᓂᒃ ᑲᓇᑕᒥᐅᑕᓄᑦ ᐃᓄᖕᓄᑦ; 

 

 ᐃᓚᐅᖃᑦᑕᕐᓗᑎᒃ ᐊᐃᓯᓯᒃᑯᑦ ᑲᑎᒪᔨᕋᓛᖏᓐᓂᒃ ᐊᒻᒪᓗ ᑎᓕᔭᐅᓯᒪᔪᓂᒃ 

ᐱᓕᕆᔨᐅᑎᑕᐅᑲᐃᓐᓇᖃᑦᑕᖅᑐᓂᒃ ᑎᒥᖁᑎᖏᓐᓂᒃ, ᐱᕕᒃᓴᖃᕈᓐᓇᑐᐊᕈᓂ; ᐊᒻᒪᓗ  

 

 ᐅᔾᔨᖅᓱᑦᑎᐊᖃᑕᕐᓗᓂ ᓈᒪᔪᓂᒃ ᑲᓇᑕᒥᐅᑕᐃᑦ ᐃᓄᐃᑦ ᐃᓚᐅᖃᑦᑕᕐᓂᖏᓐᓂᒃ ᓄᓇᕐᔪᐊᕐᒥ 

ᑲᑎᒪᓂᐅᔪᓂᒃ ᐊᒻᒪᓗ ᑕᒪᐃᓐᓂᒃ ᐃᓚᓕᐅᑎᓯᒪᔪᑦ ᑲᑎᒪᓂᖏᓐᓂ. 

 

ᖃᓄᑎᒋ ᐃᓚᐅᖃᑕᐅᔪᓐᓇᖅᑎᒋᓂᖏᑦ: * 

ᐊᖓᔪᖄᖑᓂᕐᒧᑦ ᐃᓂᒋᔭᐅᔪᖅ ᐅᓪᓗᑕᒫᖅᓯᐅᑎᒥᒃ ᐋᕿᐅᒪᔭᐅᒐᔪᒃᑐᒐᓗᐊᖅ; ᑭᓯᐊᓂ, ᑲᓇᑕᒥ 

ᐃᒃᓯᔭᐅᑕᐅᓂᕐᒧᑦ ᐊᖓᔪᖄᑉ ᐱᓕᕆᐊᒃᓴᖏᑦ ᐊᒻᒪᓗ ᐃᓚᐅᕕᒋᔪᓐᓇᖅᑕᖏᑦ ᐱᓕᕆᐊᒃᓴᐃᑦ 

ᒥᑭᒡᒋᐊᖅᑎᖅᑕᐅᓯᒪᕗᑦ. ᐃᓚᐅᔪᓐᓇᖅᑎᒋᕙᖕᓂᖏᑦ ᖃᓄᐃᓕᖓᓂᖏᑦ 2014-2018-ᒥ 

ᐅᓪᓗᖃᕐᓂᐊᕋᓱᒋᔭᐅᔪᑦ 45-ᓂᒃ 85-ᓄᑦ ᐅᓪᓗᓄᑦ ᐊᕐᕋᒍᑕᒪᖅ, ᑐᖓᕕᐅᓪᓗᑎᒃ ᓇᓚᐅᑦᑕᖅᑕᐅᓯᒪᔪᑦ ᐅᑯᐊ 

ᐊᑖᓃᑦᑐᑦ, ᑭᓯᐊᓂ ᑮᓇᐅᔭᒃᓴᖃᖅᑎᑕᐅᓂᐊᖅᑐᓂᒃ ᓇᓗᓇᐃᔭᕐᕕᐅᓯᒪᔪᓂᒃ ᐊᓯᖏᓐᓂᒃ ᓴᕿᑦᑎᓯᒪᔪᖃᖅᐸᑦ 

ᐃᓚᐅᓂᖅᓴᐅᔾᔪᑕᐅᔪᓐᓇᕐᓂᐊᖅᑐᓂᒃ, ᑕᐃᒪᐃᓕᖓᑲᓚᐅᖅᐳᑦ.  

 

 ᐊᐅᓚᑦᑎᔨᑦ ᑲᑎᒪᔨᑦ ᑲᑎᒪᓂᖏᑦ + ᐅᖃᓘᑎᒃᑯᓪᓗ (ᒪᕐᕈᐃᓗᑎᒃ ᐊᕋᒍᑕᒪᖅ2)  8-15 ᐅᓪᓗᐃᑦ 

 ᐊᐃᓯᓯᓱᒃᑯᑦ ᑲᑎᒪᔨᖏᑦ ᑲᓇᑕᒥ ᑲᑎᒪᓂᖏᑦ + ᐅᖃᓘᑎᒃᑯᓪᓗ (ᒪᕐᕈᐃᓗᑎᒃ ᐊᕋᒍᑕᒪᖅ2) 8-15 ᐅᓪᓗᐃᑦ 

 ᐊᐃᓯᓯᒃᑯᑦ ᑲᓇᑕᒥ ᐊᕐᕋᒍᑕᒫᖅ ᑲᑎᒪᕐᔪᐊᕐᓂᖏᑦ         5 ᐅᓪᓗᐃᑦ 

 ᑕᐱᕇᑦ ᑲᑎᒪᔨᖏᑦ ᑲᑎᒪᓂᖏᓐᓄᑦ, ᐊᕐᕋᒍᑕᒫᖅ ᑲᑎᒪᕐᔪᐊᕐᓂᖏᓐᓄᑦ &   

 ᐅᖄᓚᐅᑎᒃᑯᑦ ᑲᑎᒪᓂᖏᑦ                    5-10 ᐅᓪᓗᐃᑦ 

 ᐊᓯᖏᑦ ᑎᒥᖁᑎᖓᓐᓄᑦ ᑲᒪᔨᒋᐅᔭᕆᐊᓕᑦ (ᑭᓇᐅᔭᒃᓴᓂᒃᓯᐅᕐᓂᖅ, ᖃᓄᐃᓕᐅᕈᑎᒃᓴᓂᒃ   

   ᐸᕐᓇᐃᓂᖅ)              5-10 ᐅᓪᓗᐃᑦ 

 ᑭᒡᒐᖅᑐᐃᔨᒋᔭᐅᓂᖅ ᐊᔾᔨᒋᖏᑦᑑᑎᐅᔪᓂ ᑲᓇᑕᓕᒫᒥᓗ ᓄᓇᕐᓂᖏᓐᓂ ᐊᒻᒪᓗ  

ᓄᓇᕐᔪᐊᕐᒥ ᑲᑎᒪᖃᑕᐅᔪᓂᒃ         10-20 ᐅᓪᓗᐃᑦ 

 ᑐᓴᐅᒪᖃᑦᑕᐅᑎᑦᑎᓂᖅ            4-10 ᐅᓪᓗᐃᑦ  

 

ᐊᑭᓕᐅᓯᐊᒃᓴᕆᓂᐊᖅᑕᖏᑦ: 

 ᐊᖓᔪᖃᖓᑦ 2014-2018-ᒧᑦ ᐊᖓᔪᖃᖑᓂᖓᓂ ᐊᑭᓕᖅᑕᐅᕙᖕᓂᐊᖅᑐᖅ ᐱᓕᕆᓂᕐᒥᓄᑦ-

ᐊᑭᓕᖅᑐᖅᑕᐅᕙᓪᓕᐊᔪᒥᒃ ᐋᕿᐅᒪᔭᐅᔪᒥᒃ ᐊᑐᕐᓗᑎᒃ.  

 ᐊᑭᓕᖅᑕᐅ ᕙᖕᓂᐊᖅᑐᖅ ᐊᖓᔪᖃᖓᑦ ᐊᔩᖃᑎᒌᒍᑕᐅᓯᒪᔪᑦ ᒪᓕᒃᑕᐅᓗᑎᒃ ᐊᐃᓯᓯᑯᑦ ᑲᓇᑕᒥ 

ᑲᑎᒪᔨᖏᓐᓄᑦ ᐋᕿᐅᒪᔭᐅᔪᓂᒃ ᒪᓕᒃᓗᑎᒃ.  

 

ᑲᑎᒪᔨᓂᕆᓂᐊᖅᑕᖓᑕ ᐊᑯᓂᐅᓂᖓ: 

 
ᑖᓐᓇ ᑲᑎᒪᔨᐅᓂᐊᖅᑐᖅ ᓂᕈᐊᖅᑕᐅᓯᒪᔪᖅ ᓯᑕᒪᓂᒃ ᐊᕐᕋᒍᓂᒃ, ᐱᒋᐊᕐᓗᓂ ᔪᓚᐃ 24, 2014-ᒥᒃ ᑲᔪᓰᓐᓇᕐᓂᐊᖅᑐᖅ 

ᑎᑭᓪᓗᒍ ᐃᓱᐊᓄᑦ ᑭᖑᓪᓕᖅᐹᖓᓐᓄᑦ ᐅᓪᓗᖓᓄᑦ 2018-ᒥ ᐊᐃᓯᓯᒃᑯᑦ ᑕᒪᕐᒥᒃ ᐃᓚᓕᐅᑎᓯᒪᔪᑦ ᑲᑎᒪᕕᖓᓐᓄᑦ. 


